
rod, bez obzira jesu li korišteni u muškom ili ženskom rodu. 

Nastavni predmet Mobilni i fiksni ortodontski aparati ima specifičan doprinos u obrazovanju 
srednjoškolskih učenika, osobito razvijanje tehničkih i stručnih vještina. Učenici stiču teorijska znanja 
o izradi, primjeni i održavanju mobilnih  i ortodontskih aparata. To uključuje razumijevanje funkcije 
tih aparata,  njegu i eventualna prilagođavanja. Učenici analiziraju ortodontske probleme i traže 
odgovarajuća rješenja. U ovom nastavnom predmetu učenici se upoznaju sa važnosti brige za oralno 
zdravlje i doprinos u ispravljanju nepravilnosti zuba i vilica. Učenici razvijaju svijest o zdravlju i 
prevenciji. Ovaj nastavni predmet omogućava učenicima da povežu teoretska znanja stečena u 
drugim nastavnim predmetima, poput biologije, Fizike, Laboratorijske mobilne protetike s 
praktičnom primjenom u svakodnevnom radu. U konačnici, nastavni predmet doprinosi cjelovitom 
obrazovanju učenika, omogućujući im da se razvijaju kako u tehničkom, tako i u profesionalnom 
smislu. 
Podučavanje gradiva iz nastavnog predmeta značajno doprinosi općem obrazovanju učenika  kroz 
razvoj stručnih vještina, omogućavajući sticanje specifičnih znanja o ortodontskim aparatima koji se 
koriste za ispravljanje dentalnih anomalija, što je važno za karijeru u stomatološkom usmjerenju. To 
razvija njihovu sposobnost da pravilno planiraju, dizajniraju i primjenjuju mobilne i fiksne ortodontske 
uređaje. Tokom učenja o  ortodontskim aparatima, učenici analiziraju specifične kliničke slučajeve i 
uče kako prilagođavati terapije individualnim potrebama pacijenata, što pomaže razvijanju 
sposobnosti rješavanja složenih problema, a osim teorijskog znanja, podstiče se njihova odgovornost  
i etika  što doprinosi općem razvoju moralne i profesionalne odgovornosti učenika. 
Podučavanje nastavnog predmeta Mobilni i fiksni ortodontski aparati  doprinosi razvoju tehničkih  
vještina. Učenici stiču  znanje o ortodontskim aparatima, njihovoj funkciji, konstrukciji i primjeni, što 
to je  korisno za buduće zanimanje, a i za budući profesionalni napredak. U učenju o ortodontskim 
aparatima često se koriste moderni digitalni alati za modeliranje i dizajniranje. Time se razvijaju 
informatičke vještine, uključujući poznavanje softvera za dizajn i tehnološke inovacije u 
zdravstvenom sektoru. Učenici razvijaju svoje verbalne i pisane komunikacijske vještine, a u timskom 
radu učenici uče sarađivati i razmjenjivati ideje. 
Nastavni predmet  pripada području zdravstva i stomatologije i podučuva se i uči u višim razredima 
ovog područja. 
  

     

 

 

 

 

 

  

 

 

PK1 – Opis nastavnog predmeta 

Ciljevi podučavanja i učenja nastavnog predmeta Mobilni  i fiksni ortodontski aparati su: 

 Razumijevanje  tipova, funkcije i primjene mobilnih i fiksnih ortodontskih aparata uz razvijanje 

kliničkog razmišljanja i razumjevanja biomehanike i prilagodljivosti na tkiva 

 Razvijanje vještine dizajniranja, izrade i prilagođavanja mobilnih i fiksnih ortodontskih aparata 

za kreiranje funkcionalnih ortodontskih uređaja koji se koriste za ispravljanje nepravilnosti  

 Razumijevanje profesionalnih standarda u zdravstvenoj praksi koji se temelje na etičkim  

smjernicama i profesionalnom ponašanju, kvalitetu i sigurnosti usluge i poznavanja zakonskih 

propisa i regulative. 

U nastavnom predmetu Mobilni i fiksni ortodontski aparati definisane su dvije oblasti: 

A. Mobilni ortodontski aparati 

B. Fiksni ortodontski aparati 

 

 

  

 

 

 

 

 

 

 

 

 

 

 

A. MOBILNI ORTODONTSKI APARATI 

Ova oblast je fokusirana na proučavanje mobilnih aparata,  otisnih postupka, 

principa izrade radnih modela, retencione i aktivne elemente, te  instrumente i 

materijale iz kojih se izrađuju mobilni aparati. 

 

B. FIKSNI ORTODONTSKI APARATI 

Ova oblast se odnosi  na primjenu zakona fizike i biologije radi pomijeranja zuba 

u željeni položaj. Ona omogućuje učenicima da precizno planiraju sile koje se 

prenose na zube i tkiva oko njih putem bravica, žica i drugih komponenti aparata. 

Cilj je postizanje optimalne terapije bez neželjenih posljedica kao što su resorpcija 

korijena ili oštećenje parodontalnog tkiva. 

  

PK3 – Oblasna struktura predmetnog 
kurikuluma 

A 
MOBILNI ORTODONTSKI APARATI 
Ishod učenja 

A.IV.1 
Objašnjava uzroke i vrste 
ortodontskih 
nepravilnosti i analizira 
ortodontske slučajeve na 
fotografijama. 
 
 
A.IV.2 
Objašnjava princip rada 

mobilnih ortodontskih 

aparata. 

 

A.IV.3 

Objašnjava način izrade 

mobilnih ortodontskih 

aparata. 

 

A.IV.4    

Karakteriše komponente 

mobilnih ortodontskih 

aparata. 

 

A.IV.5 

Objašnjava profesionalne 

standarde i zakonske 

regulative i primjenjuje  

pravila zaštite na radu i 

higijene pri radu sa 

mobilnim ortodontskim 

aparatima. 

 

A.IV.6. 

Opisuje izradu mobilnog 

ortodontskog aparata u 

Indikatori 

A.IV.1.1 Povezuje faktore  genetike, okoline, ishrane i način ishrane, faktore 

usne šupljine i loše navike sa nastankom ortodontskih nepravilnosti. 

A.IV.1.2  Klasifikuje vrste ortodonskih nepravilnosti. 

A.IV.1.3  Povezuje tip nepravilnosti sa mogućim terapijskim pristupom. 

A.IV.1.4  Razlikuje nepravilnosti u sagitalnoj, transverzalnoj i vertikalnoj ravni. 

A.IV.1.5 Predlaže tip ortodontskog  aparata. 

 

A.IV.2.1 Razlikuje mobilne aparate prema načinu primjene i funkciji. 

A.IV.2.2  Opisuje osnovne dijelove mobilnih ortodontskih aparata. 

A.IV.2.3  Povezuje vrstu aparata sa vrstom nepravilnosti. 
 
 
 
A.IV.3.1 Opisuje specifičnosti uzimanja otisaka u ortodoncijI. 
A.IV.3.2  Odabire  materijale  za izradu mobilnih aparata na temelju hemijskog 
sastava i toksikološke sigurnosti. 
 
 
 
A.IV.4.1  Objašnjava funkciju svakog pojedinog dijela aparata. 
A.IV.4.2 Razlikuje aktivne i pasivne elemente aparata.  

A.IV.4.3 Objašnjava  važnost aktivacije elemenata za pomijeranje zuba. 

 

 

A.IV.5.1. Utvrđuje rizike i opasnosti povezane sa upotrebom ortodontskih 

materijala. 

A.IV.5.2. Demonstrira postupke prve pomoći u konkretnoj situaciji. 
A.IV.5.3 Koristi profesionalne standarde u zdravstvenoj praksi koji se temelje 
na profesionalnom ponašanju, kvalitetu i sigurnosti usluga. 
 
 
 
A.IV.6.1. Opisuje faze izrade mobilnog ortodontskog aparata 
A.IV.6.2. Upravlja potrošnjom materijala i vremenom izrade koristeći digitalne 

 Srednje IV 

Godine učenja i podučavanja predmeta: 1 

PK4 – Odgojno-obrazovni ishodi 

pisanom i elektronskom 

kartonu. 

alate. 

A.IV.6.3 Komunicira jasno i stručno u pisanoj formi kroz tehničku 

dokumentaciju. 

KLJUČNI SADRŽAJI:   

ortodontske nepravilnosti, klasifikacija po Angle-u ,uzroci ortodontskih nepravilnosti, posljedice 

ortodontskih nepravilnosti, modeli, otisci, RTG snimci, aktivna ploča, retaineri, funkcionalni 

aparati, elementi ortodontskog aparata, planiranje, savijanje žice, postavljanje elemenata, 

polimerizacija, završna obrada, akrilati, žice, vijci, radni nalog, plan terapije, zaštita na radu, higijena 

instrumenata, prostora, lična higijena, CAD/CAM sistemi, skener. 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i podučavanja-metodičke smjernice 

Važno je prilagoditi nastavu tako da učenici shvate osnovne teorijske koncepte i da ih mogu povezati s 
praktičnim aspektima ortodontskog liječenja. Nastava treba biti strukturirana, jasno definisana i zanimljiva, 
jer se radi o nastavnom predmetu koji uključuje specifičnu terminologiju i kliničke postupke. 
Uvođenje osnovnih pojmova 
Osnovne definicije: objasniti šta su ortodontske nepravilnosti, njihovo etiologiju, dijagnozu i terapiju 
mobilnim ortodontskim aparatima, njihovu svrhu i osnovnu funkciju. Učenici trebaju razumjeti osnovne 
pojmove poput: ortodontskih nepravilnosti, ortodontskih aparata, mobilnih aparata, indikacija za primjenu 
i njihove prednosti i mane. 
Razlika između mobilnih i fiksnih aparata: Jasno istaknut razlike između mobilnih i fiksnih aparata, 
objašnjavajući kada se koristi koji tip i zašto. 
Struktuisanje gradiva 
Podijeliti gradivo na nekoliko tematskih cjelina u skladu sa ishodima učenja  koje omogućuju učenicima 
postepeno razumijevanje: 
1.Etiologija i dijagnostika 
Nastavnik treba da usmjeri učenika da poveže faktore kao što su genetika, uticaj okoline, ishrane i način 
ishrane, faktori usne šupljine i loše navike sa nastankom ortodontskih nepravilnosti. Učenika treba podučiti 
o načinima dijagnostike u ortodonciji sa akcentom na orijentacione ravni, a u realizaciji časova potrebno je 
koristiti radne modele, 3D modele, i video sadržaje. 
2.Vrste mobilnih aparata 
-aktivni i pasivni aparati kao što je aktivna ploča, aktivator i njegove modifikacije, frankel, bionator, invisilign. 
-objasniti kroz pokazivanje ortodontskih aparata razlike u konstrukciji i načinu djelovanja 
3.Indikacije i kontraindikacije: 
-Kada i zašto se koriste mobilni aparati 
-Kada nisu preporučeni. 
4.Biomehanika: 
-osnovni principi biomehanike mobilnih aparata – kako aparat djeluje na pomijeranje zuba. Principi 
primjene sile i kontrola pomijeranja zuba. 
5.Reparatura ortodontskih aparata što podrazumjeva znanja vezana za način zamjene slomljene ili oštećene 
kukice i ljepljenje loma akrilatne ploče 
6.Održavanje mobilnih aparata 
-kako se održavaju, čiste i čuvaju. 
-upoznavanje s problemima koji mogu nastati ako aparat nije pravilno održavan. 

Interaktivne metode učenja 

Diskusije: Postavljanje pitanja učenicima koja podstiču razmišljanje o primjeni mobilnih aparata u 
različitim situacijama. Na primjer: "Koji bi aparat bio najbolji za pacijenta s određenim ortodontskim 
problemom?" 
Pitanja i odgovori: Osigurati učestalo postavljanje pitanja tokom nastave kako bi se  učenici podstakli na 

razmišljanje i osigurali da shvate teorijske koncepte. 

Rad u grupama: Učenici mogu raditi u grupama na analizama slučajeva, gdje će zajedno razmatrati različite 

vrste ortodontskih problema i predložiti primjenu mobilnih aparata. 

Korištenje vizuelnih i multimedijalnih materijala 

Slike i dijagrami: Prikazivanje slika mobilnih aparata, dijagrama kako aparati djeluju na zube, te raznih 

tehnika postavljanja aparata. Dijagrami koji pokazuju različite faze liječenja su vrlo korisni. 

Video materijali: demonstracija stvarnog postupka postavljanja mobilnog aparata, čišćenja i održavanja.  

3D modeli: ako je moguće, korištenje 3D modela ili simulacija može pomoći učenicima da bolje razumiju 

kako aparati rade u praksi, video tutorijali i animacije ortodontske terapije sa mobilnim aparatima. 

 

Učenje putem studija slučaja 

Prikazivanje kliničkih slučajeva: Prikazivanje stvarnih ili simuliranih slučajeva pacijenata s različitim 

ortodontskim problemima. Učenici mogu analizirati problem i raspravljati o najboljoj opciji liječenja 

mobilnim aparatima. 

Učenici mogu raditi na konkretnim scenarijima gdje će izabrati odgovarajući aparat i objasniti razloge svog 

odabira, uzimajući u obzir različite varijable (uzrast pacijenta, vrsta problema, trajanje liječenja itd.). 

U konačnici, metodičke smjernice za ovaj nastavni predmet trebaju biti osmišljene tako da učenici mogu 

razumjeti osnovnu teoriju, ali i uvidjeti primjenu tih znanja u stvarnim životnim situacijama. Pristup treba 

biti raznolik, interaktivan i prilagođen potrebama i interesima učenika. 

 

Mogućnost ostvarivanja međupredmetne povezanosti-međupredmetne korelacije 

 

Među nastavnim predmetima koji se mogu povezati s ortodoncijom i ortodontskim aparatima nalaze se 

prirodne nauke, Bologija , Hemija i Fizika, stručni predmeti kao što je Laboratorijska mobilna protetika i 

Praktična nastava. 

1. Biologija: Učenici mogu bolje razumjeti kako ekološki faktori, posebno zagađenje zraka mogu uticati na 

rast i razvoj vilica i zuba i nastanak ortodontskih nepravilnosti npr. zagađen zrak dovodi do opstruktivnih 

oboljenja disajnih organa, što vodi ka nepravilnom disanju na usta, a ova navika je uzrok gotskog nepca, što 

zatijeva ortodontsku terapiju mobilnim aparatima. Povezivanjem znanja iz oblasti evolucije učenik će lakše 

razumjeti nastanak ortodontskih nepravilnosti zbog evolutivnog smanjenja vilica i broja zuba. U četvrtom 

razredu se u Biologiji izučava i genetika, što može pomoći i  olakšati razumijevanje nasljednih ortodontskih 

nepravilnosti kao što je progenija, a s tim u vezi i rano planiranje ortodontske terapije. 

2. Hemija: Učenici mogu proučiti svojstva materijala od kojih se prave mobilni ortodontski aparati (npr. 

metalne žice, akrilat) i razumjeti njihove hemijske komponente, svojstva i reakcije. Povezivanje Hemije s 

ortodoncijom omogućuje učenicima da shvate zašto se koriste određeni materijali i kako se oni ponašaju 

tokom vremena na biološkim tkivima-biokompatibilnost. 

3. Fizika:  tema Bbiomehanika i sile – korisna za razumijevanje kako sile djeluju na zube prilikom primjene 

ortodontskih aparata. Povezivanje Fizike s ortodoncijom omogućuje učenicima da shvate osnovne zakone 

sile i kretanja koji se primjenjuju u pomijeranju zuba. 

Mehanička svojstva materijala: Fizika, također, može pomoći u razumijevanju kako se različiti materijali, 

poput žica,  ponašaju pod određenim uslovima. Na primjer, elastičnost žica ili njihova čvrstoća i tvrdoća 

može biti predmet proučavanja u nastavi Fizike. 

4.Praktična nastava: planiranje i izrada mobilnih protetskih radova je osnova za razumijevanje faza izrade 

mobilnih aparata, od otisaka ,materijala za izradu radnih modela, voska, akrilata i principa savijanja žice. 

 

3. Mogućnosti odgojnog djelovanja i razvoja ključnih kompetencija 

NAUČNA KOMPETENCIJA - Učenici razvijaju svoje znanje o osnovama ortodontskih aparata, njihovoj 

primjeni, principima biomehanike, materijalima i tehnikama postavljanja. Razvijaju sposobnost 

razumijevanja složenih medicinskih i bioloških proces. Povezivanje teorije i prakse kroz različite naučne 

discipline (biologija, hemija, fizika) omogućuje učenicima šire razumijevanje gradiva nastavnog predmeta, 

što im pomaže u povezivanju informacija i razvijanju analitičkog mišljenja. 

UČITI KAKO UČITI - Učenici mogu učiti kako istraživati, analizirati i sintetizirati informacije o mobilnim 

aparatima i ortodonciji, koristeći različite izvore (knjige, stručne članke, internetske resurse). Također se 

podstiču na samostalno istraživanje novih tehnologija i pristupa u ortodonciji. 

KOMUNIKACIJSKE I JEZIČKE KOMPETENCIJE -  Učenici se podstiču na aktivno učešće u raspravama, 

prezentacijama i argumentacijama, kako bi jasno i precizno izložili svoja razmišljanja o različitim 

ortodontskim aparatima i njihovoj primjeni. Kroz grupni rad, učenici, također, razvijaju vještine timskog 

rada. Pisanje izvještaja, analiza slučajeva i izvještavanje o različitim temama vezanim uz ortodonciju. 

DIGITALNE KOMPETENCIJE - Učenici mogu koristiti računarske programe za simulaciju ortodontskih 

tretmana, digitalne modele zuba i tehnologiju 3D printanja. Ove vještine ne samo da povećavaju njihovu 

stručnost u ortodonciji, već i razvijaju njihovu sposobnost korištenja modernih tehnologija u zdravstvenom 

sektoru. 

Učenici mogu koristiti internet za istraživanje noviteta u ortodonciji, čitanje stručnih radova, te se upoznaju 

s digitalnim platformama koje koriste ortodonti i stomatolozi. 

SOCIJALNE I GRAĐANSKE KOMPETENCIJE - Kroz grupni rad na analizi ortodontskih slučajeva, učenici uče 

kako sarađivati, podijeliti zadatke i uvažavati mišljenja drugih. Ovaj oblik rada razvija njihove socijalne i 

komunikacijske vještine, kao i sposobnost rješavanja problema u timu. 

Učenici razvijaju odgovornost prema zdravlju i fizičkom izgledu, kao i odgovornost prema pacijentima, 

razumijevanju profesionalnih standarda i etičkih smjernica u zdravstvu.  

B 
FIKSNI ORTODONTSKI APARATI 

Ishod učenja 

B.IV.1 
Objašnjava princip rada 

fiksnih ortodontskih 

aparata. 

 

 

B.IV.2 

Indikatori 
 

B.IV.1.1 Razlikuje dijelove fiksnog ortodontskog aparata.  
B.IV.1.2  Objašnjava funkciju i svrhu fiksnih aparata u ortodontskoj terapiji. 
B.IV.1.3 Karateriše mobilne i fiksne ortodontske aparate. 

  
 

 

B.IV.2.1 Razlikuje vrste fiksnih aparata prema načinu djelovanja. 

Opisuje različite vrste 

fiksnih ortodontskih 

aparata prema načinu 

djelovanja. 

 

 

 

 

B.IV.3 
Objašnjava biomehaničke 

principe, uključujući sile 

koje djeluju na zube i 

vilice u toku terapije. 

 

 

B.IV.4 
Objašnjava postupak  

postavljanja i aktivacije 

fiksnih ortodontskih 

aparata. 

 

B.IV.2.2 Opisuje osobine i prednosti svakog tipa fiksnog ortodontskog 

aparata. 

B.IV.2.3 Objašnjava funkcije svake komponente i njen doprinos ortodontskom 

liječenju. 

B.IV.2.4 Razlikuje estetske i metalne fiksne aparate. 

B.IV.2.5 Opisuje osobine i prednosti svakog tipa fiksnog ortodontskog aparata. 

 

 

B.IV.3.1 Povezuje sile sa biološkim promjenama na kostima i zubima. 

B.IV.3.2. Procjenjuje moguće biomehaničke komplikacije usljed nepravilne 

primjene sila. 
 

 

B.IV.4.1.Opisuje faze postavljanja fiksnog aparata. 

B.IV.4.2. Objašnjava princip aktivacije aparata. 

B.IV.4.3. Razlikuje instrumente koji se koriste za postavljanje elemenata 

fiksnog ortodontskog aparata. 

KLJUČNI SADRŽAJI:  

Bravice, prstenovi, lukovi,klasični, samoligirajući aparati, lingvalni aparati, segmentni aparati, 

materijali, biomehanika, sile, translacija, rotacija, torzija, tipizacija, kontraindikacije, dijagnostika, 

plan terapije, instrument, kliješta, kompoziti, adhezivi. 

PREPORUKE ZA OSTVARENJE ISHODA UČENJA 

1. Mogućnost efikasnog učenja i podučavanja - metodičke smjernice 

-  Učenje na osnovu realnih primjera-Korištenje pravih elemenata fiksnih aparata ili modelskih fiksnih 

ortodontskih aparata (npr. ortodontske bravice, lukovi, ligature, tubusi, trakice). 

-  Analiza slučajeva: Kako se tretira određena malokluzija pomoću fiksnog aparata? 

- Demonstracija i analiza sastavnih dijelova - Nastavnik pokazuje komponente fiksnog aparata uz objašnjenje 

funkcije 

Učenje kroz konkretan vizuelni prikaz. 

- Multimedija i digitalna podrška - Video prikazi postavljanja fiksnih aparata, kontrole, zatezanje                                                                                                                                       

-  3D animacije sile koje aparat primjenjuje na zube.                                                                      

-  Simulacija ortodontske terapije kroz softvere. 

 Korisno za razumijevanje biomehanike. 

Učenici rade u paru ili grupi na obradi podtema: 

- vrste bravica (klasične vs. samoligirajuće) 

- vrste ortodontskih lukova i materijala 

- prednosti i ograničenja fiksnih aparata 

- izrada poster-prezentacija. 

 Podržava aktivno i saradničko učenje 

- Edukativne kvizovi, memorijske kartice sa sastavnim dijelovima aparata. 

 Učenje kroz kvizove povećava motivaciju i zadržavanje znanja.                                              

 Diskusija i rasprava                                                                                                                   

 - Vode se rasprave: Kada se koristi fiksni, a kada mobilni aparat? 

-  Upoređivanje tradicionalnih i modernih tehnika (npr. klasični vs. aligneri). 

Razvija kritičko mišljenje i komunikaciju. 

- Predavanja uz multimedijalnu podršku 

Opis: Tradicionalna metoda predavanja obogaćena modernim tehnologijama (slajd prezentacije, video 

materijali, animacije i ilustracije). 

Cilj: Jasno prezentovanje teorijskih osnova, pojmova, funkcija i principa rada mobilnih i fiksnih ortodontskih 

aparata. 

Koristi: Omogućava vizuelizaciju procesa i konstrukcija, što olakšava razumijevanje kompleksnih odnosa i 

principa. 

- Interaktivne diskusije i debate 

Opis: Organizovanje diskusija u kojima nastavnik postavlja pitanja, podstiče učenike na razmišljanje, a učenici 

iznose svoje stavove i analiziraju različite teoretske koncepte. 

Cilj: Razvijanje kritičkog mišljenja, komunikacijskih vještina i sposobnosti argumentacije. 

Koristi: Učenici aktivno učestvuju u učenju, povezuju teoretska znanja sa stvarnim situacijama i stiču dublje 

razumijevanje materije. 

- Rad u malim grupama 

Opis: Učenici se dijele u manje grupe kako bi zajednički analizirali studije slučaja, rješavali probleme i 

prezentovali rješenja na osnovu teorijskih osnova. 

Cilj: Podsticanje saradničkog učenja, istraživačkog pristupa i dijeljenja različitih perspektiva. 

Koristi: Razvija se timski rad, komunikacija i sposobnost rješavanja problema kroz kolektivno razmišljanje. 

- Interaktivne vježbe i digitalni alati 

Opis: Korištenje interaktivnih softverskih alata, simulacija i e-learning platformi za vizualizaciju i interakciju sa 

modelima ortodontskih aparata. 

Cilj: Omogućiti učenicima da kroz digitalne simulacije bolje razumiju mehanizam funkcionisanja aparata i 

tehnike njihove primjene. 

Koristi: Digitalni alati stimulišu samostalno učenje, povećavaju angažovanost učenika i olakšavaju shvatanje 

teorijskih koncepta kroz vizualne prikaze. 

- Samoevaluacija i refleksija 

Opis: Uključivanje aktivnosti gdje učenici analiziraju svoje razumijevanje gradiva, identifikuju sopstvene jake 

strane i potencijalne oblasti za poboljšanje putem dnevnika učenja ili kratkih pisanih refleksija. 

Cilj: Podsticanje kritičkog sagledavanja sopstvenog znanja i metoda učenja. 

Koristi: Učenici postaju svjesniji sopstvenog napretka, što može doprinijeti boljem organizovanju vremena i 

efikasnijem učenju. 

Kombinovanjem ovih metoda, nastavni proces postaje dinamičan i prilagodljiv različitim stilovima učenja, čime 

se omogućava da učenici ne samo pasivno primaju informacije, već ih aktivno obrađuju i primjenjuju. Na taj 

način se postiže dublje razumijevanje teorijskih osnova mobilnih i fiksnih ortodontskih aparata, kao i priprema 

za eventualnu praktičnu primjenu stečenog znanja. 

Mogućnost ostvarenja međupredmetne povezanosti - međupredmetne korelacije 

Međupredmetna povezanost  može se ostvariti na nekoliko načina, povezujući različite nastavne predmete i 

pristupe kako bi se učenicima omogućilo bolje razumijevanje i primjena teorije u praksi. Neke od mogućnosti 

međupredmetne povezanosti su: 

1.Biologija : 

učenje genetike pomaže razumijevanju nastanka ortodontske nepravilnosti 

2.Fizika: 

Principi sile i momenta: Učenja o zakonima mehanike (npr. sila koja djeluje na zube i kako se koristi za njihovo 

pomijeranje) mogu se povezati sa osnovama fizike. Ovo je važno za razumijevanje kako ortodontski aparati 

primjenjuju sile koje omogućavaju promjene položaja zuba. 

3.Hemija: 

Materijali za izradu aparata: Hemijski sastav materijala koji se koriste u izradi ortodontskih aparata, kao što su 

metalne legure, keramika i biokompatibilnost. 

4.Engleski jezik-ortodoncija je nauka koja se brzo razvija i napreduje, za pomjieranja i elemente često se koriste 

termini usvojeni iz engleskog jezika. 

 

     3. Mogućnosti odgojnog djelovanja i razvoja ključnih kompetencija 

Učenici razvijaju elemente profesionalne odgovornosti posebno u obliku nepažnje koja vodi ka 

komplikacijama. Kroz nastavu, učenici usvajaju važne etičke norme koje se odnose na kvalitet usluge, 

odgovornost prema pacijentima i kolegama, kao i poštivanje propisa. 

Timski rad pomaže učenicima da razviju vještine saradnje,  kao i da prepoznaju ulogu svakog člana 

tima u ostvarivanju ciljeva liječenja. 

Digitalne kompetencije su važan segment razvoja ključnih kompetencija i korištenjem digitalnih alata 

i aplikacija za sticanje ove kompetencije dobijaju svoje mjesto u oblikovanju kompetentne mlade 

osobe. Razvijanje sposobnosti povezivanja znanja i vještina, kao i odabiru načina učenja u okviru 

svojih interesa i potencijala, doprinosi razvoju kompetencije učiti kako učiti. 

  

                                                     

 

 

 

 

 

 

 

 

 



12 

 

 

 

Kada se radi o  nastavnom predmetu Mobilni i fiksni ortodontski aparati važno je koristiti raznovrsne metode 

koje omogućavaju učenicima da usvoje kompleksna teoretska znanja, povežu ih sa praktičnim aspektima i 

razviju kritičko mišljenje. Evo nekoliko metoda učenja i podučavanja koje se mogu primijeniti: 

1. Predavanja uz multimedijalnu podršku 

Opis: Tradicionalna metoda predavanja obogaćena modernim tehnologijama (slajd prezentacije, video 

materijali, animacije i ilustracije). 

Cilj: Jasno prezentovanje teorijskih osnova, pojmova, funkcija i principa rada mobilnih i fiksnih ortodontskih 

aparata. 

Koristi: Omogućava vizuelizaciju procesa i konstrukcija, što olakšava razumijevanje kompleksnih odnosa i 

principa. 

2. Interaktivne diskusije i simulacije 

Opis: Organizovanje diskusija u kojima nastavnik postavlja pitanja, podstiče učenike na razmišljanje, a učenici 

iznose svoje stavove i analiziraju različite teoretske koncepte. 

Cilj: Razvijanje kritičkog mišljenja, komunikacijskih vještina i sposobnosti argumentacije. 

Koristi: Učenici aktivno učestvuju u učenju, povezuju teoretska znanja sa stvarnim situacijama i stiču dublje 

razumijevanje materije. 

 

3. Rad u malim grupama i parovima 

Opis: Učenici se dijele u manje grupe ili parove kako bi zajednički analizirali studije slučaja, rješavali problemske 

zadatke i prezentovali rješenja na osnovu teorijskih osnova. 

Cilj: Podsticanje saradničkog učenja, istraživačkog pristupa i dijeljenja različitih perspektiva. 

Koristi: Razvija se timski rad, komunikacija i sposobnost rješavanja problema kroz kolektivno razmišljanje. 

 

4. Studije slučaja  

Opis: Analiza konkretnih primjera iz prakse na osnovu prethodno obrađenih teorijskih znanja. Učenici 

proučavaju dokumente, slike, dijagrame i druge materijale koji ilustruju upotrebu mobilnih i fiksnih aparata. 

Cilj: Primijeniti teorijska znanja na stvarne situacije, identificirati probleme i diskutovati o mogućim rješenjima. 

Koristi: Povezuje teoriju sa praksom, razvija analitičke sposobnosti i omogućava praktično razumijevanje 

materije. 

 

5. Interaktivne vježbe i digitalni alati 

Opis: Korištenje interaktivnih softverskih alata, simulacija i e-learning platformi za vizuelizaciju i interakciju sa 

modelima ortodontskih aparata. 

Cilj: Omogućiti učenicima da kroz digitalne simulacije bolje razumiju mehanizam funkcionisanja aparata i 

tehnike njihove primjene. 

Koristi: Digitalni alati stimulišu samostalno učenje, povećavaju angažovanost učenika i olakšavaju shvatanje 

teorijskih koncepta kroz vizualne prikaze. 

PK5 – Učenje i podučavanje 

6. Samoevaluacija  

Opis: Uključivanje aktivnosti gdje učenici analiziraju svoje razumijevanje gradiva, identifikuju sopstvene jake 

strane i potencijalne oblasti za poboljšanje putem dnevnika učenja ili kratkih pisanih refleksija. 

Cilj: Podsticanje kritičkog sagledavanja sopstvenog znanja i metoda učenja. 

Koristi: Učenici postaju svjesniji sopstvenog napretka, što može doprinijeti boljem organizovanju vremena i 

efikasnijem učenju. 

Kombinovanjem ovih metoda, nastavni proces postaje dinamičan i prilagodljiv različitim stilovima učenja, čime 

se omogućava da učenici ne samo pasivno primaju informacije, već ih aktivno obrađuju i primjenjuju. Na taj 

način se postiže dublje razumijevanje teorijskih osnova mobilnih i fiksnih ortodontskih aparata, kao i priprema 

za eventualnu praktičnu primjenu stečenog znanja. 

U nastavnom predmetu Mobilni i fiksni ortodontski aparati vrednovanje ima važnu ulogu jer ne mjeri samo 

usvojeno znanje, već i razumijevanje, sposobnost primjene, logičko razmišljanje i povezanost sa praktičnom 

primjenom u budućem karijernom radu. 

VREDNOVANJE MOŽE OBUHVATATI TRI TIPA:  

1. Formativno vrednovanje (kontinuirano praćenje napretka učenika) 

Cilj: davanje povratne informacije učenicima tokom procesa učenja, kako bi se pravovremeno pružila povratna 

informacija i omogućilo prilagođavanje nastave 

Metode: 

- postavljanje ciljanih pitanja u toku časa 

- mini kvizovi i kratke provjere znanja tokom ostvarivanja ishoda učenja o mobilnim i fiksnim ortodontskim 

aparatima 

- individualni razgovori s učenicima radi razumjevanja što se kod učenika treba poboljšati 

- samoevaluacija učenika, bilješke, crteži... 

Koristi ove vrste vrednovanja su da  motiviše učenike, usmjerava ih na oblasti koje treba da poboljšaju, 

podstiče aktivno učestvovanje. 

Vrednovanje kao učenje 

Cilj: učenik procjenjuje  vlastito učenju kroz samoprocjenu i vršnjačku procjenu, razvijajući metakognitivne 

vještine 

Metode: 

-Samoprocjena poznavanja razlika između mobilnih i fiksnih aparata pomoću kontrolnih lista 

-Učenici međusobno pregledavaju i komentarišu prikaze, npr. plakate, prezentacije o vrstama aparata 

-grupni rad, gdje učenici ocjenjuju doprinos svakog člana i način prezentacije sadržaja  uz unaprijed definisane 

kriterije 

Vrednovanje za učenje 

Cilj: postizanje boljih postignuća jer učenik dobija povrtane informacije o tome koliko napreduje i koliko je 

uspješan način na koji uči 

Metode: 

-pismena provjera znanja, npr. test s pitanjima višestrukog izbora, kratki odgovori 

-prezentacija učenika na temu ”prednosti i nedostaci mobilnih u odnosu na fiksne ortodontske aparate” 

-praktična provjera, prepoznavanje i objašnjenje funkcije različitih vrsta aparata 

Sumativno vrednovanje  

PK6 – Vrednovanje u predmetnom kurikulumu 

Cilj: ocjenjivanje stepena ostvarenosti ishoda učenja nakon određenog nastavnog perioda 

Oblici: 

-Usmeno ispitivanje – provjeravanje ostvarenosti ishoda učenje i indikatora za koje je to moguće  

-Pismeni zadaci i testovi – uključuju teoretska pitanja, dopunjavanje, povezivanje pojmova, esejska pitanja 

analiza primjera, rješavanje problema ili „što bi ti uradio u ovoj situaciji” pitanja 

-Projektni zadaci – kraći istraživački radovi ili prezentacije o određenim vrstama aparata 

 Samovrednovanje i vršnjačko vrednovanje 

Cilj: razvijanje refleksije i odgovornosti kod učenika 

Oblici: 

-učenici procjenjuju sopstveni napredak kroz dnevnik učenja, samotestiranje, postavljanje ciljeva i praćenje 

njihovih ostvarenja 

-komentarišu radove svojih vršnjaka po jasno definisanim kriterijima 

Koristi: povećava angažovanost učenika, razvija kritičko mišljenje i osjećaj objektivnosti 

 

 

 

 


